
Академияда ұйымдастырылған іс-шара тыңдаушылардыың  
көңілінен шықты 

 
Таяуда Қостанай академиясына біліктілікті арттыру жəне қайта даярлау 

институтына облыстардан келген қызметкерлері үшін Академияның баспасөз 
хатшысы О.Уақпаевамен жəне БАжəнеҚДИ əдіскері полиция аға лейтенанты 
Б.Нұркинаның ұйымдастыруымен облыстың ішкі істер департаментіндегі 
«Милиция даңқы» мұражайына экскурсия жасалды.  

«Милиция даңқы» мұражайының бастығы Павел Щедрин мұражайдың 
тарихына, яғни, милиция саласының тарихына кеңінен тоқталып, 
қызметкерлерге көп мағлұмат берді. Мұражай Қостанай милициясы 
ардагерлерінің бастамасы бойынша Қостанай облысы ІІБ бастығы милиция 
генерал-майоры В.Васильевтың 1971 жылы 29 қаңтардағы бұйрығымен 
бекітіліп, құрылған. Мұражай көрмелерінде мылтыққа арналған найзалар, қару 
жасаушы С.Мусиннің белгілі «трехлинейкалары», 1891-1930 жылдардағы 
«Наган» револьвері, «Смит жəне Вессон» пистолеттері жəне басқа да оқ ататын 
қарулардың үлгілері, сонымен қатар ардагерлердің мұражай қорына берген 
құжаттары, материалдар, суреттер, алғашқы милиционердің киім нысандары 
жəне тағы да басқа  көрмеге қойылатын заттар  сақталуда.  

 
Сондай-ақ, бейбіт заманда өз қызметін адал атқарып, қоғамдық тəртіпті 

жəне азаматтық құқықты қамтамасыз ете отырып, адамдарды түрлі қауіпті 
жағдайлардан аман алып қалған жəне де қызметтік міндеттерін атқару кезінде 
өз өмірлерін қиған қызметкерлер жайлы айтты. Бəрімізге, Ғазиз Əбдібекұлы 
Байтасовтың Тараз қаласында қауіпті лаңкес қылмыскерді ұстау барысындағы 
ерлігі мəлім. Ол қылмыскердің қолындағы гранатаны халыққа қарай лақтыруға 



жол бермей, өз денесімен жауып қалған. Осы ерлігі үшін оған Қазақстанның 
Халық қаһарманы атағы берілді. Міне бүгінде, «Милиция даңқы» мұражайында 
Ғ.Байтасовқа жəне оның ерлігіне арналған стенд бар.   

Осы іс-шара барысында біздің қызметкерлер өз тарапынан бірқатар 
сұрақтар қоя отырып, мұражайдағы жинақталған бұйымдарды, заттарды 
тамашалап, бір сəт тарихқа ден қойды.   

Əрине, тарихымызды көз алдымызға елестетіп, оны танып-білу үшін, 
мұражайдағы тарихи мəліметтерге, тарихта есте қаларлық із қалдырған 
азаматтардың, батырлардың  ерліктеріне, табандылықтарына жəне 
қайсарлықтарына үңілудің  маңызы зор.   

 
               

Баспасөз қызметі, 
Қостанай Академиясы 
 

 


